
2. Долбоор жөнүндө жалпы маалымат
Долбоордун максаты 
Долбоордун негизги максаттарынын бири – огуздар менен кыргыздардын тарыхый байланыштары, эки элдин ортосундагы орток урууларынын келип чыгышы боюнча кеңири изилдөөлөрдү жүргүзүү жана алардын огуздардын кыргыздарга же кыргыздардын огуз-түркмөндөрдүн курамына кантип жана кайсы доордо кошулгандыгы тууралуу маалыматтарды аныктоо. Пландаштырылган изилдөөлөрдүн дагы бир максаты - Кыргызстандагы огуздарга тиешелүү жер-суу аттарын аныктоо. Булардын негизинде огуздарга таандык ономастикалык маалыматтардын базасын түзүү жана аны тарыхый салыштырма ыкмасы аркылуу статистикасын чыгаруу. Долбоордун жүрүшүндө, өзгөчө талаа изилдөөлөрүнүн (этнография) жыйынтыгында табылган табылгалардын баарын академиялык алкакта талдап, бирдиктүү отчетко айлантуу максаты коюлду. Ошону менен бирге темир доордон бери бир географиялык аймактагы жердеген кыргыздар менен огуздардын маданиятынын ортосундагы байланыштарды көрсөтүп берүүнү максат кылдык.
Долбоордун милдеттери 
Изилдөөнүн жүрүшүндө тарыхый булактардагы огуздар тууралуу маалыматтар менен кошо аска беттеринде тартылган сүрөттөрдө, археологиялык архитектуралык эмгектерде, балбал таштарда, байыркы түрк жазууларында, ыйык жайлардагы эстеликтерде, Тянь-Шань тоолорун жердеген сак, усун, хунн, көктүрк, түргөш ж.б. карлуктардан кыргыз мезгилине чейинки тыйын бетиндеги тамгалар документтештирилет. Булардын негизинде уруу тамга басуу салтынын Орто Азиядан Анадолунун эң четки аймактарына чейин таралышы боюнча салыштырма талдоо жүргүзүлүп, тамгалардын хронологиялык, кимдик жана аймактык таралышы классификацияланат. Бул долбоордун негизги милдеттеринен болуп саналат.
Долбоордун аткарылышындагы колдонулган методдор 
Бүткүл Кыргызстанды камтыган тарыхый, археологиялык жана этнографиялык изилдөө жүргүзүлөт. Ошондой эле кыргыз-огуз этно-маданий мамилелеринин тарыхый өтмүштөгү тарыхый-маданий байланыштары боюнча илимий адабият булактарына таянган комплекстүү салыштырма изилдөө ыкмасы колдонулат. Кыргыз-огуз байланыштары боюнча бүгүнкү күнгө чейин жүргүзүлгөн изилдөөлөрдү эске алуу менен кыргыз-огуз этно-маданий байланыштары боюнча алардын маданий өзгөчөлүктөрү жана маданий окшоштук структурасынын проекциясы көрсөтүлөт. Топтолуучу материалдык маалыматтар изилдөө тобу тарабынан классификация-анализге жана комплекстүү салыштырма-баалоо ыкмасына салынып, Борбордук Азиядан Анадолуга чейинки кыргыз-огуз маданий байланыштары темасын ачып берет. Кыргызстандагы аска сүрөттөрүндөгү тамгалар жеринде изилденип, жогорку сапаттагы фотосүрөттөр (масштаб боюнча) тартылып, сүрөттөрдү кагазга түшүрүүдө чегип алуу жана графикалык техника кеңири пайдаланылат.
Долбоордун алкагында жүргүзүлгөн илимий изилдөөнүн жаңылыгы 
Бүгүнкү күнгө чейин жүргүзгөн алдын ала изилдөөлөрүбүздүн негизинде төмөнкү гипотезалар долбоордун мазмунун түзөт: 1. Огуздардын кайы уруусу жана башка бир нече уруулардын тамыры прототүрк дооруна чейин барат. 2. Кайы уруусунун аттары хунн, сяньби, аварлардын доорунда кытайдын тарыхый булактарында ар кандай аталыштар менен жазылып калганы белгилүү жана кайы уруусу Көк-түрк мамлекетинин түзүлүшүнүн алгачкы этаптарында огуздардын маанилүү уруусу катары белгиленген. 3. Кайылар тарыхый булактарда ку-мо-си (татаби, татар, кимак, йимек, кыпчак, ябаку) деген аталыштар менен кездешип, кийинки доорлордо көптөгөн түрк уруулары пайда болушуна себеп болгон. 4. Түркстанда Он-Ок Будун же Түргөш мамлекети кыйрап, карлуктар пайда болгондо кайы уруусу өздөрүнүн байыркы жылан тамгаларынан баш тартып, түргөштөрдүн династиялык тамгаларын кабыл алышканы байкалып турат. 5. Кайы уруусунун маанилүү бутагы Х. кылымда Түркстандан Ооганстанга, Иранга жана Жакынкы Чыгышка көчүп кеткен. 6. Кийинчерээк кайы уруусунун көчү Анадолу аймактарына багытталганы байкалат. 7. Анадолудагы кайы уруусу XIV кылымда башка огуз уруулары менен бирге Осмон империясынын пайдубалын түптөгөн. 8. Кайы элинин Ыраакы Чыгышта жана Монголияда калган бөлүктөрү кидандар, кийинчерээк татар деген ат менен монгол уруулары менен биригип, Моңгол империясынын түзүлүшүндө чоң роль ойногону байкалып турат. 9. Түргөш жана карлук доорунда калган Түркстандагы кайы жана айрым огуз уруулары Тянь-Шань тоолорун жердеген кыргыздарга сиңип, азыркы кыргыздардын калыптанышында чоң роль ойногон. 10. Немис окумуштуусу Й.Маркварт менен түрк окумуштуусу Ф.Көпрүлүнүн чыгыштагы жана батыштагы кайы уруусунун Осмон империясынын түптөлүшүндөгү ролу тууралуу илимий көз караштары туура эмес экени аныкталды.
Практикалык колдонулушу 
Бүгүнкү күнгө чейин кыргыз-огуз мамилелери боюнча өтө аз изилдөөлөр жасалган. Долбоордун жыйынтыгында алынган маалыматтар тарых, этнография, археология, искусство тарыхы, маданий антропология, тарыхый география, аймак таануу, эл аралык мамилелер сыяктуу (Кыргызстан - Түркия, Кыргызстан - Түркмөнстан, Кыргызстан - Азербайжан) тармактарга салым кошот, ошондой эле кыргыз-огуз мамилелеринин тарыхый байланыштарына жаңы көз караштарды сунуштайт. Долбоордун натыйжалары бул дисциплиналар аралык изилдөөлөр тармагында иштеген илимпоздор үчүн маалымат булагы катары кызмат кылат. 
3. Илимий отчет 
Киришүү
Бүгүнкү Кыргызстан жана ага коңшулаш аймактар түрк тилдери, тарыхы, археологиясы, этнографиясы, адабияты, фольклору жагынан абдан бай географиялык аймак. Өтмүшү тарыхтын эң байыркы учурларына барып такалган бул аймакта коло, эрте темир доорлорунан бери түптүү түрк урууларынын отурукташкан жана көчмөн элдер менен жуурулушкан. Бул контекстте аталган аймак байыркы жана орто кылымдарда дүйнөлүк экономиканы калыптандырган Улуу Жибек Жолунун тогошкон жери болгондуктан ар түрдүү маданияттар, цивилизациялар, этникалык топтор жана уруулар бири-бири менен тыгыз карым-катнашта болгондугу байкалат. Ошондой эле бул чөлкөмдө ар кыл этникалык топтордун арасында чоң мааниге ээ болгон прототүрк же прото-огуз жана протокыргыздарга таандык делген көптөгөн тарыхый, археологиялык жана этнографиялык булактарды кучагына камтыйт. Демек, кийинки доорлордо Алтайдан жана Сибирдеги ар кайсы түрк уруулары менен жуурулушуп, аягында Тянь-Шань тоолорун жердеп, отурукташып калган кыргыздардын калыптанышына огуздардын жана огуз маданиятынын кошкон салымы чоң деп айтууга толугу менен негиз бар. Бул өңүттөн алып караганда огуздар менен кыргыздардын тарыхый жана маданий алакаларынын тамыры байыркы доорлорго барып такалат. Алсак, кыргыздардын сөөк көмүү салты огуздардыкы менен дал келерин тарыхый булактар жана кыргыз этнографиясынан көрүүгө болот. Прото-огуз (сак/скиф-усун) дооруна таандык күмбөздөрдөн табылган табылгалар (куймулчак, уча, далы, жамбаш ж.б. сыяктуу жаныбарлардын сөөктөрү), көк-түрк дооруна таандык күмбөздөрдөн жана башка археологиялык казуулардан табылган сүрөттөр, балбалдар, тыйындар жана аска бетине чегилген уруулардын тамгалары ж.б.у.с. археологиялык көркөмдүк баалуулугу жогору табылгалар боюнча көптөгөн илимий изилдөөлөр жүргүзүлгөн. Бул табылгалар-булактардагы элементтер бүгүнкү күндө кыргыз элинин материалдык жана руханий маданиятында чагылдырылышы кыргыз элинин башка түрк элдери менен кылымдар бою уланып келе жаткан маданий байланышынын айныгыс далили болуп саналат.
1.1. Коюлган маселе
Ал эми кыргыз-огуз этникалык байланыштары жөнүндө биринчи жолу 1956-жылы кыргыз элинин келип чыгуусу тууралуу өткөн илимий жыйында белгилүү тарыхчы С.Г.Агажанов айткан. Бирок ошого карабастан бул багытта максаттуу изилдөө иштери жүргүзүлгөн эмес. Кыргыз тарыхчысы О.Каратаев, түркмөн тарыхчысы С. Атаниязовдун чакан макалаларын эске албаганда дээрлик бул багытта максаттуу изилдөөлөр жүргүзүлбөй келет. Ал эми кыргыз элинин келип чыгышы боюнча илимий көз караштарда басым негизинен енисейлик кыргыздардын тарыхына жасалып, азыркы жашап жаткан мамлекетибиздин аймагында байыркы доорлордон бери жашап келе жаткан уруу, элдердин таасири тууралуу жеткиликтүү маани берилбей келет. Мындай боштукту толтуруу үчүн тарыхка жаңыча метод-ыкмаларды пайдалануу, тарыхый булактарды жаңыча чечмелөө жана мурда пайдаланылбаган тарыхый булактарды пайдалануу зарыл. Биздин долбоордун негизги максаты азыркы жашап жаткан аймагыбыздагы байыркы жана орто кылымдардагы жергиликтүү элдердин кыргыз элинин эл болуп калыптанышындагы ролун белгилөө болуп саналат.  
1.2. Изилдөөдө колдонулган методдор
Бүткүл Кыргызстанды камтыган тарыхый, археологиялык жана этнографиялык изилдөө жүргүзүлөт. Ошондой эле кыргыз-огуз этно-маданий мамилелеринин тарыхый өтмүштөгү тарыхый-маданий байланыштары боюнча илимий адабият булактарына таянган комплекстүү салыштырма изилдөө ыкмасы колдонулат. Кыргыз-огуз байланыштары боюнча бүгүнкү күнгө чейин жүргүзүлгөн изилдөөлөрдү эске алуу менен кыргыз-огуз этно-маданий байланыштары боюнча алардын маданий өзгөчөлүктөрү жана маданий окшоштук структурасынын проекциясы көрсөтүлөт. Топтолуучу материалдык маалыматтар изилдөө тобу тарабынан классификация-анализге жана комплекстүү салыштырма-баалоо ыкмасына салынып, Борбордук Азиядан Анадолуга чейинки кыргыз-огуз маданий байланыштары темасын ачып берет. Кыргызстандагы аска сүрөттөрүндөгү тамгалар жеринде изилденип, жогорку сапаттагы фотосүрөттөр (масштаб боюнча) тартылып, сүрөттөрдү кагазга түшүрүүдө чегип алуу жана графикалык техника кеңири пайдаланылат.
1.3. Долбоордун аткарылышы жөнүндө маалымат
Аталган долбоор мерчемделген план боюнча жүрүүдө. 
План боюнча:
Долбоордун башкы илимий кызматкери т.и.д., проф. А.М. Мокеев:
	Сентябрь
	Изилдөө темасы боюнча тарыхый булактарды чогултту.

	Октябрь
	Изилдөө темасы боюнча француз жана англис тилиндеги адабияттарды чогултуп, айрыкча француз ориенталисттери Поль Пельо, Луи Базен, Луи Дегинь, Эдуарж Шаванндын эмгектерин которуу иштерин жасады. Бул илимпоздордун эмгектери долбоордо кеңири пайдаланылмакчы.

	Ноябрь
	Изилдөө темасы боюнча фарси тилинде жазылган булактарды чогултуу, окуу жана которуу иштерин жүргүздү. Изилдөө иштеринин планына жараша: Рашид ад-Диндин “Жами ат-Таварих”, Абулгази Бахадур Хандын “Шажара-и Таракима” тарыхый булактары окулуп чыгып, тиешелүү маалыматтар анализденди.

	Декабрь
	Чогулган материалдарды анализдеп, макаланы жазуу иштерин баштады.

	Январь
	Изилдөө темасы боюнча макаланын алгачкы вариантын жазуу

	Февраль
	Изилдөө темасы боюнча макаланын алгачкы вариантын жумушчу топ менен талкуулоо, оңдоп-түздөө жана толуктоо иштери жүргүзүлдү.

	Март
	Изилдөө боюнча илимий иш-чараларга доклад даярдоо, презентацияларды даярдоо жана конференцияларга катышууга даярдык көрүүдө. Тактап айтканда 2025-жылы Венгриянын борбору Будапешт шаарында өтүүчү “Алтай элдери” аттуу эл аралык конференцияга “Социальная и политическая титулатура кыргызов Тянь-Шаня позднего средневековья” аттуу темада тезис жазды. 



Ал эми долбоордун башка катышуучулары Абдимиталип уулу Нурсултан карахандар доорунун аалымы Махмуд Кашгаринин “Диван Лугат ат-Түрк” эмгегиндеги огуздарга тиешелүү ономастикалык, лингвистикалык сөздөрдү тизмеледи. 
Ал эми Кайрат Белек араб тилинде жазылган палеографиялык маалыматтарды чогултуп, аларды которуп, анализдеп, системага салуу иштерин жасоодо. Андан сырткары эки долбоор мүчөсү жазылган макалаларды редакциянын талабына ылайык оңдоп-түздөө, толуктоо иштерин активдүү аткарышууда. 
1.4. Алынган жыйынтыктар 
Азыркы учурда темага байланыштуу, т.а. Батыш Түрк каганатындагы он ок (огуз) урууларынын маданий жашоосунда буддизм дининин орду тууралуу илимий макала жазылып, Түркиядагы “Belleten” журналына жөнөтүлдү. Авторлор азыркы тапта редакция менен тыгыз иштешүүдө. Андан сырткары огуздардын кайы уруусунун батышка жасаган көчтөрү тууралуу макаланын план-проспектиси түзүлүүдү. 

Корутунду
	Жалпылап алган долбоор боюнча жарым жылдык отчетубуздун абалы ушундай. Бир жылдык отчетто дагы толук жана так маалыматтарды беребиз деп үмүттөнөбүз. Айрыкча, Scopus базасына кирген бир илимий макала жарыялаганга аракет кылабыз. 

2024-2025-жылдар үчүн  « Кыргыздардын огуздар менен тарыхый байланыштары»  долбоордун аткарылышында 

Каржылык (финансылык) отчет: 
	Статья-лардын коду
	Чыгымдардын статьяларынын аталышы
	Көрсөтүлгөн (пландалган) сумма
	Иштетилген (алынган) сумма
	Алынбаган сумма

	22155100
	Эмгек акы
	904 266
	452 133
	452 133

	22155500
	Социалдык фондго чегерүүлөр
	108 507
	54 253.5
	54 253.5

	22121200
	Иш сапар чыгымдары 
	100 000
	
	100 000

	2217
	Башка кызматтарды сатып алуу
	40000
	
	40000

	3112
	Учурдагы ар кандай чыгымдар 
	55774
	
	55774




[bookmark: _GoBack]Долбоордун жетекчиси:                               Абдимиталип уулу Н., PhD, улук окутуучу

[image: C:\Users\User\Desktop\photo1705306998.jpeg]


image1.jpeg
A’ Yedwb




